
						З пляцоўкі Вікікрыніцы

					

					


					
					
					Гэта старонка была вычытаная
дар у некаторых выпадках бярэ на сябе абавязак, як і гаспадар другіх 
панств: ״уставуем же выволапцы великого князьства литовского, также и чети отсужоныя во всех паньствах наших не только у великим 
князьстве литовском але и во всех паньствах наших не мают быти ни 
через кого нереховываны“.[1]

Калі нават і сустракаецца назва караля польскага і вялікага князя літоўскага, то Статут разглядае пасаду гаспадара, толькі як вялікага князя "тутошнего паньства“, а ня як гаспадаря рэчы Пасполітай.

״Кгды бы ся хто бунтовал покой посполитый взрушаючы против 
нас господара, або ку шкоде речи посполитое... або по зейштью з сего света нашом господарском, также и потомков наших королей польских и великих князей литоўских, хотечи хто осести и опановати тое 
паньство, великое князьство и господаром на нем быти таковой с права и розъсудку нашего с паны радами нашими великого князьства литовского честь, и горло тратить.[2]

Маўчаньне Статуту аб агульнай уладзе гаспадара Рэчы Паспалітой нават ў тых выпадках, калі гаворыцца аб спольных установах, 
як сойм, дзе ні слова не сказана ні аб месцы сойму, ні аб тым, што 
ён спольны з соймам польскім, і не сустракаецца слова Польшча, паляк, надзвычайна характэрна. Гэта сьведчыцца аб тым, што нават у 
гэтай, сапраўды агульным для Польшчы і Літоўска-Беларускай дзяржавы ўстанове, фактычна нічога ня было супольнага. Адна асоба, але 
розныя і асобныя улады гэтай асобы, як караля польскага і вялікага 
князя літоўска-беларускага. Яна кіруе па асобных для кожнай дзяржавы законах і, кіруючы, падлегае ім сама. Такім чынам, і ў гэтым кірунку вунія пацярпела паражэньне і нічога не дабілася, апроч замацаваньня таго палажэньня, фактычна існаваўшага і да 1569 году, 
што начале дзьвёх сфэдэрыраваных дзяржаў будзе стаяць адна асоба.

Рада. Побач з гаспадаром у Літоўска-Беларускай дзяржаве да 
Люблінскай вуніі стаяла Рада. Рада вырасла з Вялікакняскага савету, 
складаўшагася ў фэодальную эпоху з князёў і паноў, пад уладую каторых былі буйныя абшары зямлі, і тых асоб, якіх запрашаў на нараду вялікі князь. З зьнішчэньнем політычнай улады князёў фэодалаў 
і ўтварэньня адзінадзяржавія вялікага літоўска-беларускага князя ў 
часы Вітаўта ў склад рады пачалі ўваходзіць супрацоўнікі вялікага 
князя, дапамагаўшыя яму ўтварыць адзінадзяржаўе. Яны такжа былі 
буйнымі земляўласьнікамі-панамі, князямі. Яны сталі намесьнікамі 
вялікага князя асобных зямель, складаўшых Літоуска-Беларускую дзяржаву, захапілі цэнтральныя ўрады, кіраваўшыя дзяржавай і ўрады 
дворныя, дапамагаўшыя вялікаму князю ў гаспадараваньні над яго 
вялізарнымі зямельнымі маемасьцямі. К канцу XV стагодзьдзя склад 
Рады вялікага княства выявіўся. У яе ўвашлі каталіцкія біскупы— 
Віленскі, Луцкі, Жамойцкі і Кіеўскі, ваяводы, ваштэляны або паны, 
старосты Жамойцкі і Луцкі, Маршалак Валынскай зямлі, канцлер і падканцлер, гэтман, марашалак земскі, маршалак дворны і падскарбі земскі.

Апроч дзяржаўных ураднікаў уваходілі ў склад Рады ураднікі дворныя, маршалкі, падчашыя, пакаморыя стольнікі, крапчыя, канюшыя, 
падстоліі, лоўчыя, кухмістры, мечнікі, хорунжыя, падскарбі дворны, 
пісары і сакратары[3].

Некаторыя князі і паны, як перажытак старыны, мелі мейсца ў 
радзе па асабовым праву, а не па ўраду, напрыклад: князі—Мсьціслаўскі, Заслаўскі, Сангушкавіч, Чартарыйскі, Слуцкі і паны—Глебавічы 
Храбтовічы, Пацы і др.


	↑ XI, 68.

	↑ і разд. I, 3.

	↑ I. Малиновский. Рада Великого княжества литовского в связи с боярской думой 
Древней России, часть II вып. II. Томск 1912 г. ст. 12.

Пераключыць абмежаваную шырыню зместу







